
 Fyrirtækið
— Vefmyndavél
— Almennar upplýsingar
— Starfsemin
— Starfsstöðvar
—— Neskaupstaður
—— Seyðisfjörður
—— Helguvík
— Dóttur- og hlutdeildarfél.
— Sagan
— Stjórn og skipurit
— Vefstjóri
 Fréttir
— Fréttasafn
— Póstlisti

 Starfsfólk

— Síma- og netfangaskrá
— Starfsmannafréttir
— Sækja um starf
—— Umsókn - útgerð
—— Umsókn - landvinnsla
 Skipin
— Beitir NK-123
— Blængur NK-125
— Onnur skip
— Gullver NS 12

			Bæði Vestmannaey og Bergey landa í dag
			






 	Details
	
		Dagsetning: 06. Ágúst 2020		



[image: Vestmannaey VE.  Ljósm. Þorgeir Baldursson]Vestmannaey VE. Ljósm. Þorgeir BaldurssonÍsfisktogararnir Vestmannaey VE og Bergey VE komu báðir til heimahafnar í Vestmannaeyjum í morgun til löndunar. Túrinn hjá skipunum var stuttur og var afli Bergeyjar rúm 50 tonn og Vestmannaeyjar góð 40 tonn. Heimasíðan ræddi stuttlega við Egil Guðna Guðnason skipstjóra á Vestmannaey og spurði fyrst hvort ekki væri um óvenju stuttan túr að ræða hjá skipunum. „Jú, þetta var heldur stuttur túr.  Skipin fóru út á mánudag eftir hádegi að aflokinni þjóðhátíðarhelgi og farið var austur að Ingólfshöfða. Nú er komið að lokum kvótaárs og þá þarf gjarnan að leggja áherslu á að veiða ýmsar tegundir en forðast aðrar. Hjá okkur var allt of mikil ýsa þar sem veiði hófst, en ýsukvótinn er uppurinn. Við þurftum því að færa okkur og reyna að eltast við aðrar tegundir sem gekk misjafnlega. Annars er ekkert hægt að kvarta því við vorum bara einn og hálfan sólarhring að veiðum, en megnið af aflanum kom þó á örfáum klukkutímum. Þetta er ekkert nýtt því síðustu dagar kvótaárs eru oft skrýtnir. Þá er verið að veiða þær tegundir sem eftir standa og gjarnan langt siglt til að leita þær uppi. Það hefur gengið afar vel hjá okkur að veiða ýsu á kvótaárinu og ýsa virðist vera út um allan sjó, en nú er ýsukvótinn búinn og þá verða menn að leita að öðrum tegundum og vonandi á það eftir að ganga vel,“ segir Egill Guðni.

Bæði Vestmannaey og Bergey halda til veiða á ný í fyrramálið.









		
			


							
		
		

	
					
			Gullver hefur veiðar á ný 
			






 	Details
	
		Dagsetning: 05. Ágúst 2020		



[image: Gullver hefur hafið veiðar á ný að loknu sumarfríi. Ljósm. Ómar Bogason]Gullver hefur hafið veiðar á ný að loknu sumarfríi. 
Ljósm. Ómar BogasonÍsfisktogarinn Gullver NS kom til Seyðisfjarðar í morgun að lokinni fyrstu veiðiferð eftir mánaðarlangt sumarfrí. Afli skipsins er rúm 97 tonn og er hann blandaður. Frystihúsið á Seyðisfirði mun hefja vinnslu á föstudagsmorgun en það hefur verið lokað vegna sumarleyfa allan júlímánuð. Heimasíðan ræddi stuttlega við Þórhall Jónsson skipstjóra og spurði fyrst hvort ekki væri gott að komast á sjóinn á ný. „Jú, það er alveg ágætt. Það var töluvert unnið í skipinu á meðan á fríinu stóð og mikið málað og snyrt. Þá var sett krapavél í skipið og var hún notuð í fyrsta sinn í þessum túr. Margir halda því fram að krapinn henti betur en venjulegur skelís og víst er að tilkoma krapavélarinnar gerir vinnuna miklu auðveldari. Menn losna við ísmoksturinn. Í þessum túr veiddum við á Stokksnesgrunni og í Hornafjarðardýpinu og enduðum svo túrinn úti á Fæti. Það gekk bara vel að fiska,“ segir Þórhallur. 

 

Gullver mun halda á ný til veiða klukkan átta í kvöld.

 

 








	
						
				

										
		
		

	
					
			Aðalfundur Síldarvinnslunnar hf.
			






 	Details
	
		Dagsetning: 04. Ágúst 2020		



[image: logo]

 

Aðalfundur Síldarvinnslunnar hf.

 Verður haldinn þriðjudaginn 18. ágúst 2020 í Safnahúsinu, Neskaupstað kl. 14:00.

 Dagskrá:

	Skýrsla stjórnar
	Endurskoðaðir reikningar lagðir fram til staðfestingar
	Tekin ákvörðun um greiðslu arðs
	Tillaga stjórnar um starfskjarastefnu
	Ákveðin þóknun til stjórnar félagsins
	Kosin stjórn félagsins
	Kosnir endurskoðendur
	Önnur mál, löglega fram borin


Stjórn Síldarvinnslunnar hf.








	
						
				

										
		
		

	
					
			Samfelld makrílvinnsla
			






 	Details
	
		Dagsetning: 04. Ágúst 2020		



[image: Makrílskip í Norðfjarðarhöfn. Ljósm. Smári Geirsson]Makrílskip í Norðfjarðarhöfn. Ljósm. Smári GeirssonMakrílvinnslan í fiskiðjuveri Síldarvinnslunnar í Neskaupstað hefur verið samfelld síðustu dagana og unnið var alla verslunarmannahelgina. Skipin sem landa hjá Síldarvinnslunni hafa samstarf um veiðarnar og skiptast þau á um að koma með aflann að landi. Bjarni Ólafsson AK kom með rúm 1000 tonn á föstudag, Beitir NK kom með rúm 1600 tonn á laugardag og í gær kom Margrét EA með rúm 1300 tonn. Nú er verið að vinna aflann úr Margréti.

 

Veiðarnar höfðu gengið þokkalega um tíma en það dró úr þeim í gær. Skipin eru að veiðum í Smugunni og mun gangan sem helst var veitt úr hafa horfið inn í færeyska lögsögu. Heimasíðan ræddi við Hálfdan Hálfdanarson, skipstjóra á Berki og spurði frétta. „Við vorum að leggja af stað í land, nýbúnir að dæla 150 tonnum frá Bjarna Ólafssyni. Aflinn um borð er 1377 tonn og við verðum komnir til Neskaupstaðar í fyrramálið. Förum undir strax og löndun lýkur úr Margréti. Það er bara búin að vera þokkalegasta veiði undanfarna daga þar til í gær. Fiskurinn sem við vorum í gekk þá inn fyrir færeysku línuna – því miður tekur hann ekkert tillit til lína, hann hikar ekki einu sinni þegar hann fer yfir þær. Skipin leituðu eftir að þessi fiskur hvarf og nú eru allir búnir að kasta. Áður en við misstum fiskinn sem við vorum í yfir línuna vorum við að fá þokkaleg hol. Stærsta holið hjá okkur var 460 tonn en oft voru þau 200-300 tonn,“ segir Hálfdan.

... myndir í hleðslu ...

	Síldarvinnslan hf. er í dag eitt af stærstu og öflugustu sjávarútvegsfyrirtækjum landsins og byggir starfsemin á yfir 60 ára reynslu í fiskvinnslu og útgerð. Fyrirtækið er það stærsta á Íslandi í veiðum og vinnslu á uppsjávarfiski og stærsti framleiðandi á fiskimjöli og lýsi á Íslandi. 

	Síldarvinnslan hf

	Hafnarbraut 6

	740 Fjarðabyggð


	470 7000


	svn@svn.is


	Starfsfólk

